
OPINJONI TAL-KUMMISSJONI  

 

skont l-Artikolu 294(7)(c) tat-Trattat dwar il-Funzjonament tal-Unjoni Ewropea, 

dwar l-emendi tal-Parlament Ewropew 

għall-pożizzjoni tal-Kunsill 

fl-ewwel qari dwar il-proposta għal Direttiva tal-Parlament Ewropew u tal-Kunsill li 

temenda d-Direttiva 98/70/KE dwar il-kwalità tal-karburanti tal-petrol u tad-diżil u li 

temenda d-Direttiva 2009/28/KE dwar il-promozzjoni tal-użu tal-enerġija minn sorsi 

rinnovabbli  

 

[Proposta dwar it-Tibdil Indirett fl-Użu tal-Art (ILUC)] 

1. INTRODUZZJONI 

L-Artikolu 294(7)(c) tat-Trattat dwar il-Funzjonament tal-Unjoni Ewropea jistipula li l-

Kummissjoni għandha tagħti opinjoni dwar l-emendi proposti mill-Parlament Ewropew fit-

tieni qari. Il-Kummissjoni tagħti l-opinjoni tagħha hawn taħt dwar l-emendi proposti mill-

Parlament.  

2. SFOND 

Data tat-trażmissjoni tal-proposta lill-Parlament Ewropew u 

lill-Kunsill: 

it-18 ta' Ottubru 2012 

Data tal-pożizzjoni tal-Parlament Ewropew, l-ewwel qari il-11 ta' Settembru 2013 

Data tal-opinjoni tal-Kumitat Ekonomiku u Soċjali Ewropew  is-17 ta' April 2013 

 

Data tal-opinjoni tal-Kumitat tar-Reġjuni Ma ngħatat l-ebda 

opinjoni 

Data tal-qbil politiku u l-adozzjoni formali tal-pożizzjoni tal-

Kunsill fl-ewwel qari (b'maġġoranza kwalifikata) 

it-13 ta' Ġunju 2014 (qbil 

politiku), id-

9 ta' Diċembru 2014 

(adozzjoni formali) 

Data tal-emendi tal-Parlament (it-tieni qari) 

 

it-28 ta' April 2015 

3. GĦAN TAL-PROPOSTA MILL-KUMMISSJONI  

It-Tibdil Indirett fl-Użu tal-Art (ILUC) għandu x'jaqsam mar-rilaxx mhux intenzjonat ta' 

emissjonijiet tal-karbonju minħabba l-użu tar-raba' eżistenti għall-produzzjoni tal-bijofjuwil li 

jwasal biex il-produzzjoni tal-ikel (jew oġġetti oħra) tibda ssir f'raba' ġdid.  

L-għan tal-proposta tal-Kummissjoni kien li jingħata bidu għat-tranżizzjoni għall-bijofjuwils 

li jservu biex jitnaqqsu b'mod sostanzjali l-gassijiet serra meta jiġu rrappurtati wkoll 

emissjonijiet stmati minn tibdil indirett fl-użu tal-art (ILUC). Filwaqt li l-investimenti 

eżistenti għandhom ikunu protetti, l-għanijiet tal-proposta kienu li: 

– jiġi limitat il-kontribut li l-bijofjuwils konvenzjonali (b'riskju ta' emissjonijiet mill-

ILUC) jagħtu biex jintlaħqu l-miri tad-Direttiva dwar l-Enerġija Rinnovabbli; 

– titjieb il-prestazzjoni tal-gassijiet serra tal-proċessi ta' produzzjoni tal-bijofjuwils 

(tnaqqis ta' emissjonijiet assoċjati) billi jiżdied il-livell limitu ta' tnaqqis ta' gassijiet 

serra għall-installazzjonijiet ġodda bil-kundizzjoni li jiġu protetti l-installazzjonijiet li 

diġà jkunu qed joperaw fl-1 ta' Lulju 2014; 

– titħeġġeġ penetrazzjoni akbar fis-suq tal-bijofjuwils avvanzati (b'ILUC baxx) billi 

jkun permess li fjuwils bħal dawn jikkontribwixxu aktar għall-miri tad-Direttiva dwar 

l-Enerġija Rinnovabbli minn bijofjuwils konvenzjonali; 

– jitjieb ir-rappurtar tal-emissjonijiet ta' gassijiet serra billi l-Istati Membri u l-fornituri 

tal-fjuwils ikunu obbligati jirrappurtaw l-emissjonijiet stmati tal-bijofjuwils minn 

tibdil indirett fl-użu tal-art. 

4. OPINJONI TAL-KUMMISSJONI DWAR L-EMENDI PROPOSTI MILL-PARLAMENT 

EWROPEW 

Il-Kummissjoni taċċetta l-emendi kollha adottati mill-Parlament Ewropew li huma r-riżultat 

ta' kuntatti interistituzzjonali bil-għan li jintlaħaq ftehim fit-tieni qari. 

5. KONKLUŻJONI 

Skont l-Artikolu 293(2) tat-Trattat dwar il-Funzjonament tal-Unjoni Ewropea, il-Kummissjoni 

temenda l-proposta tagħha kif inhu stabbilit hawn fuq. 

